AUTO KOJI GOVORI

Vaš ključ je još uvijek u položaju za paljenje

Nedavno sam u magazinu Focus on the family čitao priču o čovjeku koji je kupio auto sa izmjenjenim svjetlima za upozorenje a koji je imao glasovne instrukcije – sa ženskim glasom.

Nježnim glasom, njegova mala žena, kako ju je zvao, rekla bi, «Vaša vrata nisu dobro zatvorena», «Vaš ključ je još u položaju paljenja», «Vaš sigurnosni pojas nije dobro vezan.»

Jednom prilikom, sjetio se kako je glas njegove male žene rekao, «Nivo goriva se smanjuje.»

Vozač joj se zahvalio, i pretpostavljajući da ima dovoljno goriva da se odveze još pedesetak kilometara, ignorisao je glas i nastavio voziti. Ponovo je mala žena ponovila, «Nivo goriva je nizak.» Što je duže vozio, to je više njegova mala žena ponavljala svoje upozorenje.

Postajući frustriran, zaustavio je auto, pogledao ispod komandne ploče i našao odgovarajuće žice. Jedan brzi trzaj i njegova mala žena je utihnula. Zamislite njegovo lice kada se, nekoliko minuta kasnije, njegov auto počeo trzati i kada je, ostajući bez goriva – stao! Neko bi mogao zamisliti kako se njegova mala žena smijala!

Svi mi imamo mali glas unutra. On se zove savjest i - ponekad može biti jako dosadan. Mi ponekad «iščupamo njegove žice» i, kada je kasno, otkrijemo da smo ostali «bez goriva.»

Postoji jedna opasnost kada ignorišemo glas savjesti i kada ne živimo u skladu sa našim ubjeđenjima,a  to je da naš um doživljava ono što stručnjaci nazivaju kognitivni nesklad. To je u stvari, mentalna disharmonija. Zato što se ne osjećamo dobro da živimo s njom, mi isključujemo našu savjest.

Kada to radimo često, naš se um, motivisan našim izbjegavanjem nelagodnosti, udvostručava. To ne samo da isključuje glas savjesti već i uključuje glas razuma i opravdanja. Tada završavamo vjerujući našim vlastitim lažima.

Tužna činjenica je da ako ne živimo život u koji vjerujemo, završavamo nesretno vjerujuću u život koji živimo. Biblija to naziva isušenom savješću – to je opasan i samouništavajući put za slijediti.

Prilično nepotreban savjet

Godine 1943 – će, Thomas Watson, predsjedavajući IBM – a, rekao je, «Mislim da u svijetu postoji tržište za možda samo pet kompjutera!»

Sarnoff iz NBC- a je rekao 1920 – te godine, «Bežična kutija nema nikakvu zamislivu komercijalnu vrijednost. Ko bi platio za poruku poslanu nikom određenom?»

Lord Kevin, predsjednik Royal Society je godine 1895 – te rekao, «Mašine lakše od zraka su nemoguće.»

Godine 1899 – te Charles. H. Duell, načelnik Ureda za patente, rekao je, «Izmišljeno je sve što se može izmisliti!»

Čak je i Bill Gates, kompjuterski genije, godine 1981 – e rekao o kompjuterima, «640 kb bi trebalo biti dovoljno za svakog!»

Jedan dobar savjet

«Molite se nebu ali veslajte ka obali.»

Koristiti ono što imaš

«Šta ti je to u ruci?», Bog zapita Mojsiju ( Knjiga Izlaska 4:2 )

Na završetku Drugog svjetskog rata, Jimmy Durante, poznati komičar, bio je pozvan da zabavi ranjene vojnike u bolnici za veterane rata. Rekao je da će moći izvesti samo jednu kratku tačku jer je ima dvije radio emisije tog istog dana.

Čovjek koji ga je pozvao je bio zapanjen kada Durante nije odjurio već je izveo tri kompletne tačke.

«Zašto si ostao duže,» upitao je čovjek, «najvjerovatnije si zakasnio na radio emisije?» Durante je odgovorio, «Pogledaj ljude i sam ćeš vidjeti zašto.»

U prvom redu su bila dva čovjeka, obadvojica su bila izgubila ruku, a aplaudirali su tako što su udružili svoje ruke koje su im ostale.»

Da li imamo malo ili puno, za Božije gazdinstvo nije važno. Ono što on cijeni je – šta radimo sa onim što imamo. Kada Bogu damo ono malo što imamo, da to on iskoristi za svoje planove – i kada to radimo zajedno – Bog može učini velike stvari, sa nama i kroz nas.

Molitva koja se preporučuje: «Dragi Bože, pomozi mi da se ne brinem zbog onog što nemam i pomozi mi da cijenim ono što imam, te da to koristim da služim tebi. U Isusovo ime. Amen.»

Neuspijeh nikada ne mora biti kraj

«Neka je hvaljen Bog i Otac Gospodina našega Isusa Hrista, Otac milosrđa i Bog svakovrsne utjehe, koji nas tješi u svoj našoj nevolji tako da mi možemo svakovrsnom utjehom, kojom nas same tješi Bog, tješiti one koji se nalaze ma u kakvoj nevolji» ( 2 Korinćanima 3 – 4 NIV )

Da li se ikada osjećate kao da ste doživjeli neuspjeh? Ako jeste, sada je vrijeme da Bogu date šansu. Ako ste doživjeli razočarenje, ili ako ste nekoga razočarali, ako osjećate da ste uradili nešto loše, molite se Bogu da vam oprosti. I budite sigurni da sami sebi oprostite. Tada vaš neuspijeh preokrenite u vrijedno iskustvo koje vas je nešto naučilo, i koje će vas učiniti boljim.

Mislim da je to bio Ernest Hemingway koji je prvi upotrijebio frazu «postati jači tamo gdje si najslabiji.» To znači da, ono mjesto gdje je kost slomljena i koje se liječi,  postaje najjači dio kosti.

Ista ta istina se odnosi i na naša mjesta koja su slomljena – tamo gdje smo povređeni, gdje smo se razočarali ili gdje smo razočarali druge, ili gdje smo uplašeni. Kada sve to predamo Bogu na liječenje, njegova snaga postaje savršena kroz našu slabost. To je pouzdana istina i kada pomažemo drugim ljudima. Njima pomažemo ne samo kroz našu briljantnu logičnost ili ubjedljiv govor, već i kroz to što sa njima dijelimo naše borbe, padove, razočarenja, gubitke i kako to, sa Božijom pomoći, savlađujemo. To je kao kada  jedan prosjak koji je pronašao kruh, drugima pokazuje gdje ga također mogu naći.

Molitva koja se preporučje: «Dragi Bože, hvala ti za ono što hoćeš da me naučiš kroz moje strahove, padove, i moja razočarenja, i bolje pomozi drugima koji su također razočarani ili su razočarali. Zahvalno, u Isusovo ime. Amen.»

Let sa orlovima

Ali onima što se u Jahvu uzdaju snaga se obnavlja, krila im rastu kao orlovima, trče i ne sustaju, hode i ne more se» ( Izaija 40:31, NIV )

Da li ste znali da orao zna kada će se oluja pojaviti? On će odletjeti na neko visoko mjesto i čekati da dođe vjetar.

Kada oluja dođe, orao namješta krila tako da ih vjetar podigne i uzdigne iznad oluje. Dok oluja bjesni, orao se uzdiže iznad nje. Orao ne bježi od oluje. On jednostavno koristi oluju da ga podigne više. On se diže na vjetru koji donosi oluju.

Kada se nađemo u olujama života – a svi ćemo ih doživjeti – ( ne mora biti lako ali ) možemo se izdići tako što ćemo svoj um i svoju vjeru okrenuti ka Isusu, našem Bogu. Oluje nas ne moraju savladati. Možemo dopustiti Božijoj moći da nas izdigne iznad njih. Bog onemogućava da nas ponesu vjetrovi oluje koji donose bolest, tragediju, pad ili razočarenje u našim životima. Zapamtite, ne vuče nas dole teret života, već nas vuče način  na koji se nosimo sa njim.

Molitva koja se preporučuje: «Dragi Bože, pomozi mi da se uvijek nadam tebi i da vjerujem tebi, tako da, kada oluje života bjesne oko mene, budem sposoban da letim kao orao iznad vjetrova i da kao rezultat toga, postanem bolji i jači Hrišćanin. Zahvalno u Isusovo ime. Amen.»

Moć malih stvari

Tada pozva k sebi Dvanaestericu pa ih poče slati po dvojicu» ( Marko 6:7, NIV )

Građevinar, Charles Eliet, je imao ugovor da izgradi  viseći most iznad rijeke Niagara. Jedan od prvih problema sa kojim se suočio je bio kako da razvuče prvo uže preko velike površine iznad pobješnjele rijeke. Da čamac pokuša preći preko rijeke, bio bi odnešen na vodopad. Elietu je pala na pamet jednostavna ideja. Ako bi leteći zmaj mogao doletjeti do spruda koristeći lagan konopac, jači konopac bi mogao biti privezan za njega i privučen preko, zatim bi još jači konopac bio privučen preko, i sve tako dok uže ne bi bilo potpuno prebačeno.

Eliet je organizovao takmičenje u letenju zmajevima i mladić po imenu Homan Walsh je pri drugom pokušaju uspio. Jednostavan plan Charlesa Elieta je ostvaren i most je sagrađen.

Neki od nas često u životu osjećaju kao da ne igraju neku važnu ulogu. Ono što radimo čini nam se tako beznačajno. Nije tako. Svaki Hrišćanin ima važnu ulogu. Ona se pokazuje u mnogim «malim stvarima» koje činimo svaki dan.

Isus je počeo sa širenjem evanđelja cijelom svijetu tako što je poslao učenike, i to po dvojicu! Zato, nikada ne podcjenjujte važnost onoga što Bog želi od vas da uradite. Važna stvar je da se držimo toga – dan za danom!

Molitva koja se preporučuje: «Dragi Bože, šta god da si predvidio za mene u djelu koje činiš u mom svijetu danas, molim te da mi pomogneš da nađem svoje mjesto i da radim ono što ti želiš da radim, sa radošću i entuzijazmom – za tebe. U Isusovo ime. Amen.» 

Pretvoriti patnju u dobit
U svakoj prilici zahvaljujte, jer je to za vas volja Božija u Hristu Isusu» ( 1 Solunjanima 5:18, NIV )

U školjki sićušno zrno pijeska nalazi svoj put. «Taj uljez, gledajući kroz mikroskop, nježnom tijelu školjke izaziva bol i draženje. Nesposobna da sama ukloni taj komadić pijeska, školjka, da bi smanjila bol i iritantnost, oblaže zrno pijeska sa mekanom, nježnom oblogom, materijalom koji se preliva u bojama a koji stvara ona sama. Vremenom, školjka pretvara bolno draženje u prekrasan biser velike vrijednosti.»

Mnogi od nas imaju «komadiće pijeska», neprilike koje u naš život dolaze prilično redovno...mnoge od tih neprilika mogu biti poprilično frustrirajuće i čak bolne.

Ali svaka od ovih smetnji i neprilika nam daje šansu da rastemo. Neke će zahtijevati veliko strpljenje, druge snažnu ljubav, nekad će biti potrebno da okrenemo i drugi obraz, nekad konfrontaciju, a neke neprilike će zahtijevati ljubaznost i razumijevanje. Na primjer, prema narkomanima trebamo postupati sa velikom ljubavlju. Prema svađalicama trebamo sačuvati zdravu distancu. Varalicama se trebamo suprostaviti. Manipulatori se trebaju nadgledati. Ljudima koji žele da kontrolišu druge trebamo pružiti otpor, one koji prebacuju krivnju na druge treba osporiti, ljude otrovnog karaktera trebamo izbjegavati, i tako dalje.

Sa Božijom pomoći, ako mi tako izaberemo, možemo pretvoriti svaki od ovih zrnaca pijeska koje nas uznemiravaju i iritiraju u bisere, ili im možemo dozvoliti da nas razljute. Nije važno ono što nam se dešava, već šta mi radimo sa onim što nam se dešava – to je važno, a to je naš izbor.

Molitva koja se preporučuje: « Dragi Bože, pomozi mi da vidim mogućnost za rast u svakoj uznemirujućoj situaciji. Ohrabri me da postanem jak kada je to potrebno, da uspostavim zdrave granice gdje je to potrebno, da praktikujem snažnu ljubav tamo gdje je ona neophodna , i da pokažem ljubaznost, strpljenje i razumijevanje gdje su oni potrebni. Pomozi mi da se uvijek pitam, 'Šta bi Isus uradio?' – i ohrabri me da uradim upravo to. Zahvalno u Isusovo ime. Amen.

Moć opraštanja

Tada mu pristupi Petar i zapita ga: «Gospodine, ako brat moj pogriješi protiv mene, koliko puta da mu oprostim? Do sedam puta?» Isus mu odgovori: «Ne kažem ti do sedam puta, nego do sedamdeset i sedam puta.» ( Matej 18:21 – 22, NIV )

Prije nekoliko godina za vrijeme posjete parku Yellowstone, jedan pisac je uočio da je jedina životinja sa kojom je medvjed grizli dijelio hranu bio – tvor. Ne radi se o tome da je grizli htjeo da dijeli svoju hranu, već o tome da je on to odabrao. Samo sa jednim zamahom svoje moćne šape mogao je smožditi tvora. Pa zašto je onda dozvolio tvoru da jede sa njim?

Zato što je znao visoku vrijednost toga što znači biti jednak. Pametan medvjed!

Nesumnjivo da je to naučio na teži način. Čudno je da mi, ljudi, često nismo tako pametni. Ponekad godinama nosimo u sebi mržnju i zlobu, često ih potiskujući iz sjećanja, i na kraju sami sebe povređujemo i to više nego oni sa kojima bi htjeli da budemo isti. Ne uspijevamo vidjeti kako uništava duh koji ne oprašta.

U svojoj knjizi, None of These Diseases, dr. S.I. McMillen piše, «Znanost u medicini priznaje da su emocije kao što su strah, tuga, zavist, srdžba i mržnja odgovorne za većinu naših bolesti. Procjene variraju od 60 do gotovo 100 procenata.»

Pročitao sam jedan izvještaj začuđenog pacijenta kojem je doktor rekao: « Ako ne smanjite ljutnju i ozlojeđenost, moraću da vam smanjim dio crijevnog trakta.»

Na sreću, čovjek je poslušao doktorov savjet. On je u stvari strašno zavidio bivšem poslovnom partneru. Otišao je da vidi tog čovjeka i da prevaziđe njihove razlike, te da mu oprosti. Kada se vratio doktoru, njegovo zdravstveno stanje se bilo popravilo.

Ovaj savjet, naravno nije novi. Najveći doktor koji je ikada živio, Isus Hrist, prije 2.000 godina ukazao je na važnost opraštanja. Kada nas je ohrabrio da «oprostimo sedamdeset i sedam puta,» mislio je i na naše fizičko ali i mentalno biće. Kao što to dr. McMillen kaže, on je znao da će nas duh opraštanja spasiti od «nervoznog želuca koji može stvoriti čir, visokog krvnog pritiska i drugih oboljenja», uključujući čir, astmu, artritis, neuro – dermatitis, te slabosti srca – od oboljenja koja nastaju kao posljedica srdžbe.

Savjet koji nam daje Biblija važan je danas isto tako kao što je bio i kada je Biblija napisana prije 2000 godina: « Mjesto toga budite jedan prema drugom prijazni, puni milosrđa! Opraštajte jedan drugome, kao što je i Bog vama oprostio u Hristu!» ( Efežanima 4:32 ).

Molitva koja se preporučuje: «Dragi Bože, hvala ti Bože što si mi oprostio sve moje grijehe, razočarenja i nedostatke. Pomozi mi da oprostim drugima kao što si ti oprostio meni. Zahvalno u Isusovo ime. Amen.»

